
обрaщaть внимaние к зaнятиям cпортом. Через прaвильную оргaнизaцию тренировки двигaтельных нaвыков 
можно доcтичь вcеcторонней физичеcкой подготовки молодежи.

Ключевые cловa: cпортивнaя тренировкa, учебно-тренировочный процеcc, методы, функции.

Abstract
The task of specialists in the field of physical education and sports is to control such requirements in sports and 

games as hardening the health of the younger generation, increasing their performance, and adapting the body to 
various living conditions. Recently, the scientific papers characterizing the useful side of sports and games can be found 
as much as possible for the athlete’s body. Various methodological aids, recommendations aimed at improving sports 
training, skills and abilities, improving the health value of sports have been developed. Being a complex pedagogical 
system based on folk experience, sports and games not only solve the problems of developing simple motor qualities, 
but also help to reveal its deep complex sides, prepare the body for complex physical and psychological stresses. 
Recently, young people are increasingly beginning to pay attention to sports. Through the proper organization of the 
training of motor skills, it is possible to achieve comprehensive physical training for young people.

Keywords: physical sports training, educational process, methods, functions
Поступила в редакцию 15.06.2020.

ҒТАМР 14.07.01

Г.Ө. БАЙТАШЕВА1, А.С МУСИНА1, А.У ИСАЕВА2, Ж.К.МЫРЗАБАЕВА1, А.А.САРТАЕВА1

1Қазақ ұлттық қыздар педагогикалық университеті (Алматы, Қазақстан), 
2М.Әуезов атындағы Оңтүстік Қазақстан мемлекеттік университеті 

(Шымкент, Қазақстан), 
https://doi.org/10.51889/2020-3.2077-6861.22 

БІЛІМ АЛУШЫЛАРДЫҢ БИОЛОГИЯ ПӘНІНЕ ҚЫЗЫҒУШЫЛЫҒЫН 
АРТТЫРУДА ЖОБАЛАП ОҚЫТУ ТЕХНОЛОГИЯСЫН ПАЙДАЛАНУ 

ЕРЕКШЕЛІКТЕРІ

Аңдатпа
Жаңартылған білім беру бағдарламасы негізінде шиыршықты оқыту технологиясы бойынша Биоло-

гия пәнінде «Жасушалық биология» бөліміндегі сабақтарда жобалау технологиясын қолдану мәселелері 
талқыланған. Жобалау технологиясы кезіндегі ата-ана, ұстаз, білім алушы арасындағы байланыстар 
қарастырылған. Ата-анаға сұрақтар қою арқылы тақырыпқа қызығушылық арта түсетіндігі қарастырылған. 
Маған не үшін керек  сұрағын ой санасынан өткізу, жұмыстарды бөлісу топтық жұмыстар жүргізу арқылы 
мативациялау жолдарына ұсыныс жасалған. Кейбір ғалымдардың еңбектеріне талдау жасалып қолдану 
кезеңдері көрсетілген. Білім алушылардың биология пәніне қызығушылығын арттыруда жобалап оқыту тех-
нологиясын қолдану ерекшеліктері айқындалған. Биология пәнінде “Жасушалық биология” тақырыбындағы 
мағлұматтарды бекітіп, әрі қарай дамытуға бағытталған жұмыс кезеңдері нақтыланған. Ұстаз рөлі көрсетілген. 
Ата-ана, бала, сыныптағы достық, қарым қатынасқа мән берілген.

Түйін сөздер: Жаңартылған білім беру; биология; педагогика; жобалау; технология; жасуша; дағды; тұлға; 
құндылық; мативация.

Кіріспе. Жаңартылған білім беру 
бағдарламасы негізінде шиыршықты 
оқыту технологиясы бойынша Биоло-
гия пәнінде «Жасушалық биология» 
бөліміндегі сабақтарға тоқталар болсақ. 
Бастапқы мақсатқа қол жеткізуде әр түрлі 
әдіс тәсілдерді қолдану арқылы білімді 
жүйелеуге болады. Осы сәтте Жобалап 
оқыту технологиясын пайдалану білімнің 
жүйелі қалыптасып әрі қарай дамуына білім 
алушының өмірлік тәжірбиеде қолдануына 
септігін тигізері сөзсіз. Педагогикалық тех-
нология – дара тұлғаны қалыптастыруға 
педагогикалық ықпалдарды ұйымдастыру 
қажеттілігінен туындаған өзара байланы-
сты процестер [1; 2].  Жаңартылған білім 
беруде көбінесе топпен жұмыс барысын-
да ассоциограмма кеңінен пайдаланылады. 
MindMap (ассоциограмма)- студенттердің 
жұмысының өнімділігін артыратын жаңа 
тәсілдердің бірі [3]. Кез келген педагогикалық 
технологиялардың басты мақсаты: жеке 
тұлғаның білімі, шеберлігі, құндылығы 
негізіндегі дағдыларын қалыптастыру.

Зерттеу әдіснамасы мен кезеңдері. 
Қазіргі таңда кез келген оқу ордасында 
оқуға деген қызығушылықтың жоқтығы 
білім алушылардың ата анасының бастапқы 
мәселелерінің бірі болып табылады. Осы 
ретте білім алушыларға өздері ғана орындап 
қоймай ата аналарын көмекке тарту арқылы 
бірігіп орындайтын тапсырмалар беру 
нәтижиелі болады. 

Ұстаздың жан жақты ізденісі сабақ 
үрдісіне кәсіби даярлану процесі 
шешуші рөль атқарады.  Жобалау іс-
әрекетінде Білім алушылардың даярлығын 
қалыптастыру маңызды қабам болып табы-
лады. Жаңартылған білім беру бағдарламасы 
негізіне үңілсек оқу процесін ұйымдастыру 
іскерліктер және дағдылар қалыптастырудан 
құзыреттіліктер қалыптастыруға көшіп 
отырған бүгінгі таңдағы білім парадигма-
сына сәйкес ең алдымен білім алушыны 
шығармашылықпен жұмыс жасауға дай-
ындау қажеттігін туындатады. Физиканы 
оқыту студенттерге бағытталуы керек, ал 
мұғалімдерге бағытталған физикалық оқыту 
студенттерді пассивті объектіге айналдыра-

ды, сондықтан олар физикаға тұжырымдама 
жасау мен тұжырымдау процесінде сыни 
ойлау дағдыларын дамытады. Бұл зерт-
теу MindJet MindManager ақыл-ой кар-
тасына индуктивті оқыту моделінің 
студенттердің физиканы оптикалық көзде 
оқуда сыни тұрғыдан ойлау қабілеттерін 
дамытуға әсерін білуге бағытталған. 
MindJet MindManager көмегімен ойлаудың 
индуктивті оқыту моделі оқушылардың 
сыни ойлау қабілеттеріне әсер етеді [4]. 
Сондықтан жаратылыстану ғылымдарын 
оқыту кезінде ақыл ой картасын пайда-
лану тиімді. Білім алушылардың био-
логия пәніне қызығушылығын артты-
руда жобалап оқыту технологиясын 
пайдалану кезінде ақыл ой картасы арқылы 
ассоциограмма сыздыру жобаны құрудағы 
ерекшеліктердің бірі болмақ. Ата анасы-
мен тапсырманы талқылау арқылы білім 
алушы өмірлік шындықпен байланыстыра 
отырып, ізденіс тақырыбындағы сұрақтар 
ауқымын кеңейтіп ассоциаграмма құрылып, 
шығармашылықпен ұласады. «Сұрақ ≥ 
Мәселе ≥ ізденіс ≥ анализ ≥ ойын ≥ матива-
ция.!» алаңы түзіледі. 

Адамгершілікке бағытталған әлеумет-
тік мәселелерді шешу процесінде 
адамгершілік құндылықтарға көтерілу 
нәтижесінде қалыптасқан өмір салты, жеке 
қасиеттер мен дағдылар тұратын: Ата-
аналар, жасөспірімдер мен мұғалімдер 
қауымдастығының шығармашылық қызметі 
ретінде іске асырылатын әлеуметтік дизайн 
қалыптасады [2].

Мұндай педагогикалық қолдау ата-
аналардың бірлескен күш-жігерінің 
мүмкіндіктерін іске асыруды қамтамасыз 
етуге бағытталған, тәрбиешілер мен 
жасөспірімдер оларды қанағаттан-дырады 
қызығушылықтар, қажеттіліктер, өзара іс-
әрекетте өз білімін, дағдыларын көрсету 
жасөспірімдердің әлеуметтік-мәдени 
дамуының оңтайлы процесіне ықпал еткен 
қатынастар мен қарым-қатынас мәдениеті 
болып табылады [5].

Осы тұста ұстаз шығармашылықпен 
жұмыс жасау үшін топтарды біріктіреді.

Шығармашылықпен жұмыс жүргізе ала-
тын топтардың: 

– Жоспарлау (тақырып таңдау, бір 
мәселені шешуге бағытталған сұрақ қою, 
уақыт ұзақтығын белгілеу,); 

– топтық жұмыс (Маған не үшін керек  
сұрағын ой санасынан өткізу, жұмыстарды 
бөлісу, топтық жұмыс ережесін); 

– зерттеу жүргізу (Не және қалай, са-
раптама); 

– рессурстармен жұмыс жүргізу 
(ғылыми әдістемелік еңбектер, әлеуметтік 
желі материалдары); 

– қорытындылау (анализ, ұсыныс) 
жұмыстарына даярлығын тексеріп ұстаз 
жобалау іс-әрекетіне дайындығын реттеп, 
қалыптастырады [6]. 

Жаңартылған білім беру бағдарламасымен 
оқытудың тиімділігі де осында байқалады. 
Білім алушылар оқу үрдісінде әр түрлі әдіс 
тәсілдерді пайдалану негізінде сыный ойлау 
қабілеттілігі мен шығармашылықпен жұмыс 
істеу дағдалары арта түседі. Білім алушының 
мұндай шығармашылық жұмыстармен ай-
налысып тұлғалық дамуына бағытталған 
жаңа оқыту технологиялары күн санап 
артуда. Педагогикалық технологиялар-
ды теориялық және ғылыми қолданбалы 
бағытта бірнеше отандық ғалымдар зерт-
теу жүргізіп өз тәжірбиелерінде қолданып 
оларды оқыту үрдісіне енгізу жолдарын 
іздестіруде. Олар педагогикалық техно-
логияларды пайдаланудың ерекшеліктері 
мен қиындықтарына тоқталып, 
Д.М.Жүсіпбалиева, Б.Ә.Әбдікәрімұлы, 
М . С . М ә л і б е ко в а , Г. Қ . Н ұ р ғ а л и е в а , 
Қ.Қабдықайырұлы, Ж.А.Қараев, Ш.Т.Тау-
баева, А.Әлімов, М.Жанпейісова т.б. өз 
зерттеулерінде қарастырып оқу үрдісінде 
пайдаланудың мүмкіндіктері мен 
ерекшеліктерін айқындауды елеулі еңбек 
етіп келеді. Өзгермелі заманда Оқу үрдісін 
белсенді жүйеге айналдыру үшін туындаған 
технологиялардың бірі жобалап оқыту техно-
логиясы. Жобалап оқыту технологиясының 
негізін салушы Карл Фрей өзінің “Жобалау 
әдісі” атты (Бельц қаласы, Германия, 1977 ж.) 
жобалау әдісі туралы кітабында – Білім алу-
шылардан болсын немесе ұстаз тарапынан 
болсын практикалық маңызы бар бір жоба 
(проект) ұсынылуы тиіс. «proicere» – деген ла-

тын сөзінен аударылғанда «Жобалау жоспар-
лау, дайындау» деген мағынаны білдіреді. 
Жоба дегеніміз белгілі бір уақыт аралығында 
бір нәтижиеге қол жеткізу болып табыла-
ды. Жобалау технологиясы ХІХ ғасырдың 
2-ші жартысында АҚШ ауылшаруашылығы 
мектептерінде пайда болған. Оның негізін 
қалаған психолог, педагог, философ Джон 
Дьюи. Дьюидің ілімін жалғастырушы про-
фессор Уильям Херд Килпатриктің ойынша, 
балаларды өз жұмысының жемісін көруге 
ынталандыру арқылы үлкен өмірге дайын-
дау – бұл технологияның негізі болып табы-
лады. «Өзіне көйлек тігіп киген бойжеткенді 
мысалға алайық. Егер ол кейін өзі киетін 
көйлегі үшін жанын аямай, ерінбей, аса 
қызығушылықпен көйлек үлгісін өзі ойлап 
тауып, өз бетімен өлшеп, пішіп, тігіп кисе – 
бұл мысал жобалау технологиясының нағыз 
типтік үлгісі» – деп тұжырымдайды Хилпа-
трик [4]. Бұл технологияны қазіргі таңда оқу 
үрдісінде білім алушылардың белсенділігін 
арттыру үшін ғалымдар мен ізденушілер 
кеңінен пайдаланып жүр. Тяглова Е.В. және 
Якушкина Е.А. жобалар әдісін енгізудің ең 
үлкен мәселелері биологияны оқытуда пай-
да болатынын атап өтсе, М.В. Высоцкийдің 
пікірінше, биология сабақтарында жобалар 
әдісін қолдану оқушылардың іс-әрекеттерін 
жүзеге асыруға, оқу кезінде алған білім мен 
біліктерді біріктіруге мүмкіндік береді [7;8].

Биология пәнінде жасуша тақыры-
бындағы мағлұматтарын бекітіп әрі қарай 
дамытуға бағытталған жұмыс келесі 
кезеңдерден тұрады (Сурет 1):

І-кезең. Негізі жасуша тақырыбы аясын-
да жүргізілетін жобаға даярлық кезеңі:

– жобалық тапсырма тақырыбын құрас-
тыру;

– орындалу уақыт мерзімін белгілеу.

ІІ-кезең. Шығармашылық топтар құру 
кезеңі:

– топтағы оқушылар өзара үйлесімді 
жұмыс істеуі үшін олармен ұйымдастыру 
жұмыстарын жүргізу (Ж.А.Қараевтың 

«Деңгейлеп оқыту технологиясын» негізге 
алу);

–  мақсат айқындау;
– міндеттерді құрастыру;

ІІІ-кезең. Жоспарлау кезеңі:
– Мәселелі сұрақтар қою, сұрақтарды 

тұжырымдап сараптау арқылы жоспар құру 
(М.Жанпейісованың «Сыни ойлау техноло-
гиясын» негізге алу);

– топ мүшелеріне тапсырмалар тарату;
–  рессурстар таңдау, іріктеу.

ІV-кезең. Жобаның орындау кезеңі:
–  Мұғалім оқушылар жұмысын үйлестіру, 

кеңес беру;
–  олардың іс-әрекетін көтермелеу, қолдау 

(Стивен Р.Ковидің «Жасампаз жандардың 
7 дағдысы» атты еңбегіндегі Ұттым-ұттым 
принципін негізге алу  [9].);

1 сурет.  Биология пәнінде «Жасушалық биология» тақырыбындағы мағлұматтарды 
бекітіп, әрі қарай дамытуға бағытталған жұмыс кезеңдері

V-кезең. Сараптау кезеңі:
– Шығармашылық жеке топтармен ізденіс 

нәтижиелерін немесе жорамалдарын талдау, 
сараптау;

– жобаны алдын ала қорғау;
– әрі қарай зерттеуге бағыт беру 

(В.Ф.Шаталов «Тірек-сызбамен оқыту» 
принципін негізге алу [10].).

VІ-кезең. Қорытындылау кезеңі:
– Жоба жұмысының нәтижиесін қорғау 

(өнім: презентация, постер);
– Мұғалім экспертизалық жұмысты 

ұйымдастырады. Мысалы эксперт ретінде 
жоғары сынып оқушыларын немесе ата-ана-
ларды шақыруға болады.

VІІ-кезең. Бағалау (рефлексия). 

– Мұғалім балалардың іс-әрекетін 
педагогикалық тұрғыда бағалайды;

балалардың ынтасын ескереді.
– Бағалау критерилері алдын ала тара-

тылуы қажет.

Білім алушылардың эталон жауапқа тал-
пынуы үшін, бағалау критерилері де топ 
мүшелерімен бірге жасалып талқылануы 
қажет. 

Жеті кезеңнен тұратын зерттеу 
жұмыстарына арналған Жобаны орындау 
барысында білім алушылар:

– Білім алушылар алған білімдерін 
танымдық және практикалық міндеттерді 
шешуге пайдалана алады;

– Жеткіліксіз білімді әртүрлі ақпарат 
көздерінен өз бетінше оқып үйренеді;

    1 Кесте 

1 кесте.  Жобалық жұмысты бағалау критерилері

Критерий Дискриптор Жетістік
Түсіну Тапсырмаларда көрсетілген критерилерді 

орындай алмады
0

Жоба тақырыбтан аутқу бар тапсырмалар-
ды жартылай орындаған орындаған

1

Жоба тақырыбқа сай тапсырмаларды 
түсініп орындаған

2

Талдау, сараптау Жобаны дұрыс жоспарлай алмаған 0
Жобаға нақты мақсат міндет  құрастыра 
алған

1

Жоба тақырыбының өзектілігі мен 
тиімділігін анықтай алған

2

Жобаның практикалық маңыздылығын 
айқындай алуы

3

Жинақтау, бағалау Тапсырмаларда көрсетілген критерилерді 
орындай алмады

0

Ұсыныстардың ерекшелігімен 
мазмұндылығы

2

Өнімді рәсімдеу сапасы 1
Рессурстарды пайдалану ерекшелігі 3
Жобаны қорғауда мазмұнын толық аша 
білу

5

Сұрақтарға жауап беру шеберлілігі 4

– Ұжымда жұмыс істеп үйренеді;
– Зерттеу біліктерін (проблеманы анықтау, 

ақпарат жинау, бақылау, тәжірибе жүргізу, 
талдау, жорамал жасау, қорытындылау) 
меңгереді;

– Пәнге деген қызығушылығы артады.

Пікірталас пен нәтижелері. Білім алу-
шыны жобалауға үйрету іс-әрекетке баулу. 
Білім берудің іс-әрекеттік аспектісінің мәні 
неде дейтін боласақ, оқыту мазмұны про-
блеманы шешу іс әрекеті және әлеуметтік 
норманы меңгеруге бағытталған комму-
никация іс-әрекеті болып табылады, яғни 
оқу үрдісі проблемалық міндеттерді шешу 
және өзара іс-қимыл үрдісін білдіреді. 
Оқытудың осы тәсілдемесі кезінде білім 
алушылар жұмысының негізгі элементі іс-
әрекеті, әсіресе жаңа іс-әрекеттерді меңгеру 

болып табылады: оқу-зерттеу, ізденістік-
конструкторлық, шығармашылық және т.б. 
[11, Б.68]. Бұл дегеніміз Жобалап оқыту 
аспектісі тікелей Дж. Дьюидің «Іс-әрекет 
арқылы оқу» тұжырымдасымен тығыз бай-
ланыста. Дж. Дьюи оқытудағы іс-әрекет 
ұстанымының  негізгі  қағидаттарын:

– Оқушылардың қызығушылықтарын 
есепке алу;

–  Ой мен әрекет үйрену арқылы оқу;
– Таным және білім қиындықтарын 

жеңудің салдары;
– Еркін шығармашылық жұмыс және 

ынтымақтастық [12].

Осы тұста бастапқы іс әрекеттердің 
бірін орындаушы ұстаз рөлі келесідегідей  
жіктеледі (Сурет 2):

– Ұйымдастырушы (нақты өзекті 
мәселені ұсыну);

– Бағыттаушы (тапсырмалар орындау-
шымен уақыттарын белгілеу);

– Серіктес (өмірлік тәжірибемен бай-
ланыстыру арқылы ізденіс жүргізу);

– Синергетик (біте қайнасып жұмыс 
жүргізу);

– Консултант (жобалық жұмыстың 
нәтижесі өнімге жетуге кеңес беру);

– Білім алаңы (сұрақтарға нақты неме-
се сұраққа сұрақпен жауап беру);

– Тың идеялар сандығы (идеяларын топпен талқылап әрі қарай дамыту).

2 сурет. Жобалап оқытудағы ұстаз рөлі

Жобалық жұмыстың өнімінің нақты 
шығып білім алушылар портфолиесіне 
енуі үшін ұстаз жобаның нәтижелі орын-
далуына ықпал жасауы маңызды болып 
табылады. Дж.Дьюи анықтап бергендей 
іс-әрекет барысында шығармашылық пен 
ынтымақтастық селбесіп отыру қажет. Сон-
да ғана жобаға алынған  мәселенің әрі қарай 
дамып шешулер мен мүмкіндіктер іздеумен 
жалғасады. Жобаны орындау мен болжа-
уда іс-әрекет тұжырымдамасы үйлесімді 
жүреді. Іс-әрекет теориясын А.Н. Леонтев, 
Д.Б.Элконин, Л.С.Выготский, В.В. Давы-
дов сынды зерттеуші ғалымдар педаго-
гика психологиялық тұрғыдан жүйелеп 
қалыптастырған [13;14]. 

Білім алушылар нақты мәселені шешу 
үшін зерттеу кезінде  бірнеше рет теорияға 

ақпараттық рессурстарға үңіледі. Білім 
алушы жоба тапсырмаларын шынайы 
өмірмен байланыстыруға тырысады. Өз 
зерттеулерінде Л.С. Выготский өмірді 
шығармашылық жүйе ретінде көрсеткен. Ол 
«Біздің әрбір ойымыз, әрбір қимылымызбен 
сезінген нәрсеміз жаңа болмысты жасауға, 
қандай болмасын жаңа дүниеге, алға ұмтылу 
болып табылады». Ол үшін оқу процесі де 
шығармашылық сипатта болуы тиіс. Білім 
алушыны «шектеулі және теңестірілген, 
орнығып алған абстракциядан жаңасына, 
әлі басынан өткермеген нәрсеге» шақырып 
тұруы тиіс [15]. 

Австралия ғалымдары өз зерттеулерінде 
жобалауға негізделген оқытудың дәстүрлі 
әдістерінің (PBL) іс-әрекеті топырақ 
механикасының инженерлік курсын-

да оқушылардың білімін жетілдіре ала 
ма, жоқ па, деген сұрауға жауап іздеген. 
Оқулықтың бірнеше мәселесінен тұратын 
дәстүрлі тапсырмаға балама ретінде сту-
денттерге бүкіл семестр бойы нақты 
геотехникалық мәселелермен жұмыс істей 
алатындай етіп 2015 жылы жобалық тап-
сырмаларды енгізеді. Студенттерге жоба 
бойынша тапсырманы немесе дәстүрлі тап-
сырманы орындауға болатындығын таңдау 
мүмкіндігі берілді, осылайша сәйкесінше 
«жоба» және «жоба емес» топтар құрады. 
Осы екі топтың академиялық үлгерімі 
студенттердің бағалары бойынша салы-
стырылды, ал студенттердің тәжірибесі 
бірқатар сұхбаттасулар арқылы бағаланды. 
Осы үш жылға созылған зерттеуде 
теориялық тұрғыдан екі топ айырмашылығы 
байқалмағанымен іскерлік жағынан жобалық 
топтың басымдығын байқаған [16]. 

Жобалық оқыту (PBL) студенттерге 
нақты әлем жобалары бойынша топтар-
да жұмыс істеуге мүмкіндік беру арқылы 
сыни ойлау мен проблемаларды шешу 
дағдыларын дамытуға ықпал етеді. Алайда, 
оның тиімділігіне қарамастан, инженерлік 
сыныптарда PBL қолдану оны жобалау мен 
іске асырумен байланысты қиындықтарға 
байланысты шектеулер кездеседі [17]. 

Проблемалық және жобалық оқытудың 
(PBL) негізгі мақсаты және маңызды 
нәтижесі ретінде атап көрсетілсе де, 
студенттік жұмыстың түрлері мен фор-
маларына қатысты аз ғана эмпирикалық 
дәлелдер келтіре отырып ғалымдар, Qatar 
университетіндегі инженерлік курстың 
төрт түрлі курстарында 23 жобалық топ-
пен (116 студент) бақылаулар мен топтық 
сұхбаттардың эмпирикалық мәліметтеріне 
сүйене отырып зерттеген. PBL жағдайында 
студенттердің қатысуының төрт үлгісін 
анықтап, алғашқы екі құрылымның 
маңыздылығы – автономия және байла-
ныс. Қалған екі көрсеткішке қатысты, атап 
айтқанда, қарым-қатынас және эмоционал-
ды белсенділік, олар оң көрсеткіштілігімен 
сипатталған. Жобалық топтардағы студент-

тердің белсенділігіне әсер еткен үш фактор 
анықталған: атап айтқанда PBL түрлері және 
оның курс сипатына, студенттердің PBL-
ге дейінгі тәжірибесі және команда дина-
микасы [18]. Зерттеулерді салыстыра келе 
барлық жағдайда оқушылардың білімі мен 
мұғалімнің рөліне қарай курсты толығымен 
құрылымдық өзгерістерге әкелетіндігі 
байқалды. Зерттеудің жалпы нәтижесі кон-
тексте дәріске негізделген режимнен PBL-ге 
ауысуды басқаруды қолдайды.

Ал, біз жасалған жинақталған 
жұмыстарды анализдеу барысында өз іс 
әрекетіне мән беріп өзін - өзі бағалауынан 
сенімділік пен рухы биіктейді. Жобалық 
әдісті қолдануда ұстазға қойылатын та-
лапта ғалымдардың пікірлері әр түрлі. 
Мәселен оқушы өз әрекетінің нәтижесін 
көріп, өзінің қабілетін бағалау үшін 
В.Килпатриктің ойынша, оқу әрекеттері 
оқытушының қатысуынсыз орындалуы 
тиіс. Ал Д.Дьюидің пікірінше оқушының 
әрекеті мұғаліммен бірлескен әрекет болуы 
міндетті. Оқушының әрекетті аяғына дейін 
орындауына толық білімі жетпеуі мүмкін, 
ол үшін мұғалім әрекетті орындаудың ал-
дында оқушының барлық ойлау әрекеті са-
тысынан өтуін қамтамасыз етуі тиіс деген 
болатын [19-20]. Жобалық оқыту әдісінің 
артықшылығына қарай, өз бетінше іздену 
және бірлесіп оқыту арқылы біз кәсіби 
білімді оқытудың тиімділігін арттыра ала-
мыз және оқушылардың инновациялық 
ойлау қабілетін дамыту мен дамыту үшін 
жақсы негіз жасай аламыз [21]. Әлемдік 
еңбек нарығының мәселелері университет 
басшылығы дәстүрлі білім беру формала-
рын неғұрлым инновациялық және тиімді 
шешімдерге кеңейтуді талап етеді. Жобалық 
оқыту (PjBL) білім алуға және болашақ 
қызметкерлерге «жұмсақ» дағдыларды 
үйретудің тиімді әдістерінің бірі болып та-
былады [22].

Қорытынды. Жобалап оқыту техноло-
гиясының негізгі – өз бетімен белсенді істер 
атқаратын шығармашылық топ мүшелерінің 
өзіндік ізденісіне, олардың өзін-өзі таныту-
ына, танымдық-практикалық қабілеттерін 
жүзеге асыруына қажетті мүмкіндіктерден 

мақсатқа жету үшін құрастырған жоспарлау-
ынан нақты нәтижиеге жету үшін жасалған 
іс әрекеттер жиынтығы. Осы іс әрекеттер ба-
рысында жан-жақты ізденістер нәтижиесін 
нақты тұжырымдайтын өнімі.

тұрады. Қорыта келгенде жобалап оқыту тех-
нологиясын кез келген сабаққа оқушының 
қызығушылығын арттыру мақсатында 
ұстаз шеберлілігімен пайдалануға болады. 

Особенности использования технологии проектного обучения для  повышения интереса 
обучающихся к  биологии 

Аннотация

На основе обновленной образовательной программы обсуждались вопросы применения технологии про-
ектирования, на уроках биологии в разделе «Клеточная биология» по методике спирального обучения. При 
проектной технологии предусмотрены связи между родителями, учителями и обучающимися. Речь идет о том, 
что интерес к теме будет возрастать, задавая вопросы родителям. Мне было предложено озвучить свой вопрос, 
поделиться своими идеями путем проведения групповой работы. Проведен анализ трудов указанных ученых 
и отмечена некоторые этапы применения. Для повышения интереса обучающихся к предмету биологии опре-
делены особенности применения технологии проектного обучения. В предмете биологии определены этапы 
работ, направленные на дальнейшее развитие и закрепление данных по теме “Клеточная биология”. Показана 
роль учителя. Выделено взаймоотношение родителей с детми и дружба, общение в классе.

Ключевые слова: обновленное образование, биология, педагогика, проектирование, технология, клетки, 
навыки, личность, ценности, мотивация.

Features of using technology of project training to increase the interest of students studying biology

Abstract
On the basis of the updated educational program were discussed issues of application of design technologies, 

in biology lessons in the section «Cell Biology» on the method of spiral training. Communication between parents, 
teachers and students is provided for in project technology. The point is that interest in the topic will increase by 
asking questions to parents. I was asked to voice my question, share my ideas through group work. The analysis of 
the works of these scientists is carried out and some stages of application are noted. In order to increase the interest of 
students studying the subject of biology, the specifics of the use of technology in project training are determined. In the 
field of biology are defined stages of work aimed at further development and consolidation of data on the topic «Cell 
Biology». The role of the teacher was shown. Highlighted the relationship of parents with children and friendship, 
communication in the classroom.

Keywords: updated education, biology, pedagogy, design, technology, cells, skills, personality, value, motivation.

